
УСАИД ги помага регионалните бизнис мрежи 
 
Регионалниот финансиски саем и настан за спојување се одржува во Скопје на 14 и 15 јуни, 
на кој присуствуваат претприемачи од југоисточна Европа заедно со инвеститори и други 
финансиери за да се разгледаат конкретните можности за финансирање и да се прошират 
бизнис мрежите во регионот. УСАИД Програмата – Партнери за финансиска стабилност 
(ПФС) и Регионалната иницијатива за конкурентност (РИК) се заеднички домаќини на настанот, 
на кој присуствуваат преку сто претприемачи од Албанија, Босна, Косово, Македонија и 
Србија 
 
Водечки професионалци од областа на финансиите и бизнисот ќе ги водат сесиите на кои се 
разгледуваат теми како што се иновативно финансирање и инвестициски производи во услови 
на пост-економска криза, ризичен капитал, финансирање на агрибизнисот, и финансиски 
консултанти. Сесиите ќе бидат проследени со можности за неформално поврзување во 
мрежи и претходно договорени активности за спојување помеѓу инвеститорите и 
претприемачите –со што на учесниците ќе им биде овозможено оптимално место да се 
поврзат во мрежи и да градат нови деловни односи. 
  
Г-дин Џозеф Лесард, директор на канцеларијата за економски развој во УСАИД Македонија, 
ги потенцираше постигнувањата на Проектот за конкурентност на УСАИД Македонија, кој 
помогна на повеќе од 120 фирми да добијат пристап до финансии и да ја зголемат својата 
конкурентност во последните две години. Тој додаде дека се гордее што  “гледа дека нашиот 
успех е признаен и дека ПФС и РИК сакаат да го прошират нашиот модел за финансиско 
спојување на регионално ниво.”   
 
БЕЛЕШКИ ЗА УРЕДНИЦИТЕ: 

Американскиот народ преку УСАИД има инвестирано повеќе од 500 милиони американски долари во 

Македонија од 1993 за отворање на работни места, намалување на корупцијата, и подготовка на 

македонските студенти за работната сила. УСАИД обезбедува економска и хуманитарна помош во 

повеќе од 100 земји. За повеќе информации посетете ја страната http://macedonia.usaid.gov.   

УСАИД Партнери за финансиска стабилност (ПФС) е регионален проект со кој се поддржува развојот 
на финансискиот сектор преку спојување на регионалните чинители од “Партнер” и “Ментор” земјите 
за справување со регионалните предизвици, промовирање на усвојувањето и имплементацијата на 
меѓународните најдобри практики, и споделување на искуства и научени лекции.  Примарни корисници 

во југоисточна Европа и Евроазија се: Албанија, Босна и Херцеговина, Косово, Македонија, Црна Гора, 

Србија, Ерменија, Азербејџан, Белорусија, Грузија, Молдова и Украина.  Партнери на УСАИД ПФС се 
Хрватската Асоцијација за приватен удел во сопственички капитал и ризичен капитал, Crimson Capital, и 
CEED Македонија. 

УСАИД Регионален проект за конкурентност (РПК) има за цел да ја подобри конкурентноста ширум 

Европа и Евроазија преку билатерални заложби на мисиите на УСАИД, проектите на УСАИД, и други 

локални чинители. Преку регионален пристап, УСАИД РПК ја зголемува соработката помеѓу програмите 

за конкурентност и економски развој, што води кон зголемена трговија и зголемен број на работни 



 
 

 
 

места во дадените земји. УСАИД РПК ефективно ги координира активностите и го зајакнува 

споделувањето информации помеѓу разни чинители (УСАИД, други донатори, организации од јавниот и 

приватниот сектор) во избрани сектори. 

 


